
Stjórnarfundur Leiknar, 22. nóvember 2011,  kl. 13:15.
Fundargerð

Mætt: Inga Dóra Halldórsdóttir, Eyrún Valsdóttir, Iðunn Antonsdóttir og Hulda Arnljótsdóttir.
Afboðun:  Bettý Kristjánsdóttir, Emil Björnsson
Dagskrá

1. Heimasíða 
2. Hlutverk Leiknar
3. Fundaráætlun stjórnar 2011 – 2012

4. Önnur mál

Iðunn setti fundinn.  Því miður var ekki hægt að hafa fundinn í fjarfundi né að hafa símafund.  Hringt var í Emil og hann hafði samband við Bettý og þeim tjáð þessar tæknihömlur.    
Heimasíða
Iðunn sagði frá því að Inga Dóra ætlar að sjá um heimasíðuna og halda utanum hugsanlegar breytingar/endurskoðun.  Sendur verður út póstur með lykilorðum til félagsaðila til áminningar. 
Rætt var um hvernig við viljum sjá heimasíðuna og hvaða tilgangi á hún að þjóna?  Í dag er hún gamaldags og barn síns tíma. 
Á hún að vera:

fréttaveita?
upplýsingargátt?
eiga að vera á henni umræðuþræðir?
á að flokka hana meira eftir efnisflokkum?

eða hvað viljum við? 
Við vorum sammála um að spjallþræðir myndu ekki virka þar sem fólk væri almennt upptekið og gæfi sér ekki tíma til þess að spjalla á netinu.  Mikilvægt er að laga útlitið og viðmótið en þó kanna áður hvort kostnaður sé of mikill.  Ákveðið var að heyra í félagsaðilum hvað þeir vilja og hvernig þeir vilja sjá síðuna.  Iðunn ætlar að senda spurningar á félagsaðila, s.s.:

Hvernig vilt þú sjá heimasíðu Leiknar? 

Hvernig líst þér á tillögur stjórnar í þeim efnum?  (sjá ofar ( )

og e.t.v. fleiri spurningar

Þá kom einnig upp sú hugmynd að virkja félagsaðila þannig að hver sæi um heimasíðuna, t.d. í einn mánuð, setja inn efni og koma á framfæri greinum og fróðleik um fullorðinsfræðslu og hvað væri að gerast í þeim geira.  Hlutverk heimasíðu verður að vera í samhengi við stefnumótun – hvernig sjáum við Leikn í framtíðinni? 

(Innskot ritara  – á síðasta stjórnarfundi þann 9. ágúst töluðum við um nauðsyn þess að hafa síðuna læsta vegna þess að fundargerðir eru einungis opnar félagsmönnum – spurning hvort þær eigi ekki að vera öllum aðgengilegar   – þurfum að huga að þessu líka).
Hlutverk Leiknar

Fyrirhugað er að halda stefnumótunarfund eftir áramót, nánar tiltekið þann 10. janúar á Akureyri. Mikil umræða var á síðasta aðalfundi um þessi mál. Umræða var um hverjir ættu að taka þátt í stefnumótuninni og ákveðið var að bjóða félagsaðilum þátttöku. Ýmis mál þarf að ræða á þeim fundi sem gagnlegt væri að fá sem flesta að.  Þá var einnig rætt um fyrirkomulag á fundinum og ætlar Eyrún að stilla upp hugmyndum að vinnu við það með svokallaðri margmiðlunaraðferð eða þjóðfundaraðferð. Þá var einnig rætt um hvort við gætum fengið aðstoð frá HA við þessa vinnu, þá með það í huga að tengja þetta við nám í uppeldisfræði, fá nemendur til að vinna að þessu með okkur sem hluta af þeirra námi og þá í samráði við kennara HA.  

Nokkur atriði og spurningar voru ræddar sem gott væri að fá svör við:

· Hvert er hlutverk Leiknar og framtíðarsýn?

· Ný sýn – nýjar áherslur

· Heimasíða – kynningarmál

· Nýir meðlimir – víkka út, breiðari grunnur

· Gæðamál

· Erlent samstarf

· Þjónusta við félagsmenn

· Fullorðinsfræðsla – sýn nemenda – hvað er að gerast í nemendamálum?

Fundaráætlun stjórnar 2011 – 2012
Iðunn lagði fram fundaráætlun 2012

· 10. janúar – stefnumótunarfundur á Akureyri 

· 10. febrúar – símafundur, fjarfundur, kl. 14:00 – 16:00

· 15. mars – vinnufundur (til undirbúnings aðalfundar og ráðstefnu) í Reykjavík kl. 14:00 – 16:00

· 18. apríl – aðalfundur og ráðstefna í Reykjavík

Önnur mál 

Iðunn er búin að hafa samband við ráðuneytið (sjá fundagerð stjórnarfundar 9. ágúst)  – engin svör fengið ennþá og ætlar hún að ítreka.  
Iðunn sagði frá því að búið var að boða til fundar í sept. sl. í Folkbildning Norden en honum var frestað og ekki hefur verið boðað til annars fundar. 

Umræða var um aðild að Leikn.  Ættum við að hleypa fleirum inn?  Þá þarf að breyta samþykktum Leiknar og setja viðmið.  Fyrirtæki eru í auknum mæli farin að nýta sér símenntunarstöðvarnar úti á landi og því þarf að skoða hvort ekki sé nauðsynlegt að efla tengslanetið í fullorðinsfræðslunni með því að hleypa fleirum inn.  Þetta þarfnast skoðunar og spurning hvort þetta verði eitt af þeim atriðum sem tekin verða fyrir á stefnumótunarfundi, eða hvort spurt verði að þessu þegar sendar verða út spurningar til félagsaðila.

Fleira ekki rætt og fundi slitið kl. 14:00
Inga Dóra Halldórsdóttir (sign.)

Eyrún Valsdóttir (sign.)

Bettý Kristjánsdóttir (sign.)

Iðunn Antonsdóttir (sign.)

Emil Björnsson (sign.)

Hulda Arnljótsdóttir (sign.)

